
Breiðholtsbraut – Stígur frá Arnarnesvegi að Jaðarseli – umsókn um 
framkvæmdaleyfi

Á embættisafgreiðslufundi skipulagsfulltrúa 8. september 2026 var lögð fram umsókn 
skrifstofu framkvæmda- og fasteignaþjónustu, dags. 6. júlí 2026, um framkvæmdaleyfi 
til að leggja 3 m breiðan malbikaðan stíg meðfram Breiðholtsbraut frá Arnarnesvegi að 
Jaðarseli, samkvæmt uppdr. Verkís, dags. 12. september 2024. Áætlað er að 
jarðvegsskipta fyrir stíg sumarið eða haustið 2026 ásamt því að leggja strengi og 
undirstöður fyrir stígalýsingu. Malbikun og yfirborðsfrágangur má áætla að verði 
framkvæmt vorið eða sumarið 2027.

Aðalskipulag Reykjavíkur 2040             Deiliskipulag

Skipulag í gildi
Aðalskipulag: Í gildi er Aðalskipulag Reykjavíkur 2040, samþykkt í borgarstjórn 
Reykjavíkur þann 19. október 2021 og birt í B-deild stjórnartíðinda þann 18. janúar 
2022. Skv. aðalskipulaginu tilheyrir stígurinn borgarhluta 6. Breiðholt og hverfahluta Sel 
og er hluti af opnu svæði (OP30). 
Deiliskipulag: Í gildi er sameiginlegt deiliskipulag Reykjavíkurborgar og Kópavogsbæjar 
fyrir Arnarnesveg samþ. í Borgarráði Reykjavíkur 7. júlí 2022 og í Bæjarstjórn 
Kópavogsbæjar 14. júní 2022 

Í greinargerð deiliskipulagsins er meðal annars fjallað um tengistíga:

Tengistígar liggja út frá stofnstígum og inn í íbúðarhverfin um allt 
skipulagssvæðið. Meðfram Breiðholtsbrautinni er nýr tengistígur sem tengir 
saman Seljahverfi og Vatnsendahvarf í Kópavogi og hefur tengingu við 
stofnstíginn við brúarendann sem þverar Breiðholtsbrautina. Stígurinn fer 
jafnframt undir brúnna á sama stað. Tengistígar eru ætlaðir fyrir blandaða 
umferð og ekki aðskildir hvað varðar hjólandi og gangandi vegfarendur. Breidd 
tengistíga er að jafnaði 3 m. Þar sem stígar mætast, hvort sem er tengi-eða 
stofnstígar, eru afmarkaðir sjónlínu á skipulagsuppdrætti. Innan þess svæðið, 
frá stíg og að hinni afmörkuðu sjónlínu skal hvorki planta gróðri, staðsetja skilti 
eða nokkru öðru, sem fer yfir 50cm að hæð, sem hindrar getur sýn gangandi-
eða hjólandi vegfarenda. 



Framkvæmdalýsing og áætlun
Nýr 3 m breiður malbikaður stígur meðfram Breiðholtsbraut frá Arnarnesvegi að 
Jaðarseli. Áætlað er að jarðvegsskipta fyrir stíg sumarið eða haustið 2026 ásamt því að 
leggja strengi og undirstöður fyrir stígalýsingu. Malbikun og yfirborðsfrágangur má 
áætla að verði framkvæmt vorið eða sumarið 2027.

Umsögn
Um er að ræða tengistíg frá Arnarnesvegi að Jaðarseli, sem er hluti af framkvæmdinni, 
3. áfanga Arnarnesvegar, en framkvæmdaleyfi fyrir þann áfanga (SN220436) var veitt 
7. desember 2022 og hafa framkvæmdir á svæðinu að mestu þegar farið fram. Því er 
einungis verið að sækja um framkvæmdaleyfi fyrir 3m tengistíg. Ekki er gerð 
athugasemd við útgáfu framkvæmdaleyfis fyrir tengistíg frá Arnarnesvegi að Jaðarseli 
þar sem framkvæmdin er í samræmi við deiliskipulag svæðisins. 

Framkvæmdaleyfi er háð eftirfarandi skilyrðum:

- Virða skal allar reglur og leiðbeiningar um vinnutíma, merkingar, hávaða og 
rask við svæðið þannig að framkvæmdin valdi sem minnstu raski eins og 
mögulegt er. Einnig skal tryggja að vinnusvæði sé snyrtilegt. 

- Jafnframt er farið fram á að gengið verði snyrtilega frá svæðinu að 
framkvæmdum loknum, sem og ef framkvæmdir stöðvast yfir lengri tíma í miðju 
verki. 

- Framkvæmdatíma skal lokið innan tilgreinds tíma og er minnt á að 
framkvæmdaleyfið fellur úr gildi hafi framkvæmdir ekki hafist innan 12 mánaða 
frá útgáfu þess, sbr. 1. mgr. 14. gr. reglugerðar um framkvæmdaleyfi.

- Þar sem leyfishafi þarf að nýta borgarland við framkvæmdina, t.d. með því að 
setja upp girðingar, tæki o.fl. skal framkvæmdaleyfishafi afla afnotaleyfis af 
borgarlandi hjá umhverfis- og skipulagssviði. Jafnframt er farið fram á að gengið 
verði snyrtilega frá svæðinu að framkvæmdum loknum sem og ef framkvæmdir 
stoppast yfir lengri tíma í miðju verki. 

Niðurstaða
Ekki eru gerðar skipulagslegar athugasemdir við að setja tengistíg frá Arnarnesvegi að 
Jaðarseli. 

